
Segund trend per votaziuns federalas
� (rtr) Sch’il suveran avess votà ils 9 da
favrer davart ils projects federals dals 28
da favrer, lura avess quai dà dus geas e
dus nas: gea per in segund tunnel dal

Gottard e per l’iniziativa per la lètg e la
famiglia – na al repatriament effectiv ed
a l’iniziativa «nagina speculaziun cun
nutriment».

Era tar l’iniziativa per la lètg è la famiglia 
è la sortida da las votaziuns fitg averta.
Facticamain avessan ditg gea u plitost gea 

53% (–14) da las persunas interrogadas. 
Dapi mez da schaner datti però in cler 
trend vers in na.

Tar la midada da la lescha federala davart 
il traffic da transit en la Alps, che tracta 
la sanaziun dal tunnel da via dal Gottard, 
èn las schanzas per in gea intactas. Sche 
quai fiss vegnì vuschà l’emna passada, lu­

ra avessan ditg gea 56% (–8) dals votants 
e da las votantas. 39% (+10) avessan ditg 
segir na u plitost na. 5% (–2) en anc in­
tscherts. Il trend actual va era qua en di­
recziun d’in na.

Tar l’iniziativa per il repatriament effec­
tiv èn actualmain las duas partidas dals
contrahents e dals aderents da l’iniziati­
va bunamain medem grondas. 46%
(–5) dals dumandads avessan ditg gea u
plitost gea a l’iniziativa da la pps ils 9 da
favrer 2016. 49% (+7) avessan ditg na u

plitost na. 5% (–2) èn anc indecis. Cun
questas maioritads è e resta il resultat da
l’iniziativa intschert. Dapi l’ultima en­
quista, mez schaner, èn s’augmentadas
las vuschs per in na (+7) e sa diminuidas
las vuschs per in gea (–5). Il trend va pli­
tost vers in na.

Insatge pon ins dentant dir cun segirez­
za: Ils 28 da favrer vegnan a dir ils votants 
e las votantas cleramain na a l’iniziativa 

dal pievel «Nagina speculaziun cun nu­
triment». Quai mussa la segund’enquista 
«SRG Trend».

–17% gea, +15% na: Las pli grondas midadas dapi il schaner hai dà tar l’iniziativa «Nagi­
na speculaziun cun nutriment». GRAFICAS RTR

Piz a cup fin l’ultim di: La tendenza per in na è bain creschida. Tuttina n’è la differenza betg 
avunda gronda per esser decisiva.

Fin uss maina la vart en favur da l’iniziativa. L’avantatg è dentant vegnì marcantamain pli 
pitschen dapi il schaner.

Trend plitost na: 10% dapli votants avessan vuschà cunter in segund tunnel dal Gotthard. 

